Nafarroako Parlamentuko Mahaiak, 2017ko irailaren 4an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Rubén Velasco Fraile jaunak aurkeztutako galdera, Mina Muga proiektuaren ingurumen-inpaktuaren azterlanaren testu bateginari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2017ko irailaren 4an

Lehendakaria: Ainhoa Aznárez Igarza

GALDERAREN TESTUA

Podemos-Ahal Dugu talde parlamentarioari atxikitako foru parlamentari Rubén Velasco Fraile jaunak, Legebiltzarreko Erregelamenduan xedatuaren babesean, honako galdera hau aurkezten du, Nafarroako Gobernuak hurrengo Osoko Bilkuran ahoz erantzun dezan.

Energia, Turismo eta Agenda Digitalaren Ministeriokoa den Meatzeetako Zuzendariordetza Nagusiak berriki “Mina Muga proiektuaren ingurumen-inpaktuaren azterlanerako kontsulta berriak” izeneko izapidea ezarri zuen, alde interesdunen –besteak beste, Nafarroako Gobernuaren– alegazioak jasotzeko. Fase horren arrazoia da Ingurumen Ebaluaziorako Zuzendariordetza Nagusiak sustatzaileari egindako espediente-zuzenketako errekerimendua, ingurumen-inpaktuaren azterlanaren testu bategina taxutzekoa. Dokumentazio hori aurtengo apirilaren 28an igorri zuen sustatzaileak.

Jaso al du Nafarroako Gobernuak testu bategin horren kopiarik? Horri alegaziorik aurkeztuko al dio?

Iruñean, 2017ko abuztuaren 31n

Foru parlamentaria: Rubén Velasco Fraile

